
Баспа ісі және дизайн кафедрасы

Кітап безендіру ерекшеліктері

Қазақстан Республикасы тәуелсіздік алғаннан бері баспа ісінің дамуындағы негізгі бағыт - жаңа технологиялар үдерістері болып табылады.   Бұл жаңа технологиялық салаларда бәсекелестіктің күшеюіне байланысты қалыптасып отыр. Әлемдік экономикадағы ғаламдастыру бағытының өзегі де ақпараттық қарым-қатынастағы еркіндік пен техникалық жетістіктер деп білеміз. Бүгінгі полиграфиялық өнімдерді басу технологиясының дамуы мен болашағы — дүниежүзілік экономика мен мемлекет аралық қатынастардың да қозғаушы күші ретінде танылуда. 

Теру және беттеу, безендіру технологиясының негіздері білу үшін баспагердін бойында терең білімділік, өз ісіне шығармашылық тұрғыдан қараушылық сияқты қасиет болу қажеттігін былай қойғанда, көркемдікті сезінушілік, өнер ісіне бейімділік, техникалық іске құмарлық сияқты қасиеттердің болуы басты шарт.
Ғылым үшін қазіргі кітап басу ісінің технологиясын, дамуын, ықпалын, әсерін зерттеп, тұжырымдар жасау аса маңызды. Сонымен бірге, Қазақстандағы полиграфиялық өнімдерін шығару ісі үлкен дағдарыстан енді шыққандықтан, жаңа топқа толық енбегендігін ескермеске де болмайды. Өйткені, қоғамдық даму үрдісі қысқа кезеңде бел алғандықтан іргелі тұжырымдар жасалып, әр арнаға түсірілген жоқ. 
Қазіргі      кезде      баспа ісіне қатысты компьютерлік бағдарламалардың саны өте көп және олар қарапайым мәтін теруден бастап, беттеу, безендіру, суреттерді өңдеу, түрлі-түсті түске бөлу сияқты күрделі міндеттерге дейін оңай, әрі жедел шешіп беруге көмектеседі. Өнімді ерекше түрде безендіру оны өзгешелігін, жеке-даралығын көрсетеді. Сапалы полиграфиялық өнім — баспагердің алға қойған мақсат​тары​ның бірі болуға тиіс. 
Безендіру - басылымның мазмұнына лайықтап жасалған сыртқы бейнесі. Баспахана жағынан ұқыптылықтың және шығарылған өнімнің әсемділігінің аса маңызы бар. Безендіру кезінде кітаптың мазмұнын аша білу  керек. Сонымен қатар, безендіру эстетикалық талғамға сай болса, нұр үстінен нұр болатын еді. Демек, баспа жұмысының жемісі болып табылатын безендіру ісі - мазмұнды түсінуге, үғынуға, қабылдауға негіз болатын дүние.
Безендіру ісіне қойылатын басты талаптар мен міндеттерді орындамайынша безендіру ісінің тәсілдері туындамайды. Ал талап-міндеттер: мазмұнды айқындап беру; оқырман назарын аудару; материалды түсінуге ықпал жасау. Безендіруші осының бәрін саясаттық, өнерлік, шығармашылық тұрғыда басылым мазмұнын, бас тақырыптарын, суреттерін оқырманға айқын да айшықты, жарасты етіп жасауы қажет. Стандарт бойынша, техникалық  ережеге сай безендірілгені жөн. Безендіру ісі көздейтін басты мақсат: мазмұнды айқындау, оқырман мәтінді толық түсінуге көмек. Қаріптерді қолдану стандарт бойынша, оқырмандардың жас ерекшелігіне сай беттелуі тиіс.
Безендіру және беттеу технологиясын тиімді пайдаланған жөн. Баспагерлер үшін теру және беттеу, безендіру технологиясының негіздері жоққа тән. Қазіргі полиграфиялық өнімдерді беттеу, безендіру технологиясын зерттеу аса маңызды.  Мұның өзі де жаңа технологиялардың кең тарауына ықпал еткен маңызды мәселелердің бірі болды.
